
TIJORAT BANKLARIDA MOLIYAVIY RESURSLAR SHAKLLANISHINING 
NAZARIY ASOSLARI 
 
Tangirkulov Bekzod Boxadirovich, 
Mustaqil tadqiqotchi, O‘zbekiston Respublikasi 
bosh prokuraturasi huzuridagi iqtisodiy 
jinoyatlarga qarshi kurashish departamentning 

masofaviy nazorat boshqarmasi boshligʼi o‘rinbosari, 
E-mail: fayz.tangirkulov@gmail.com  
Tel: +998-99-931 74 42 
Toshkent, Oʻzbekiston 

Annotatsiya. Tijorat banklari mamlakatimiz iqtisodiyotining barqaror rivojlanishini ta’minlashda 
muhim ahamiyat kasb etadi. Tijorat banklari kredit portfelining samarali shakllanishi hamda kredit 
qo‘yilmalarining daromadliligi ular majburiyatlarining tarkibiy tuzulushiga, kreditlash uchun zarur 
moliyaviy resurslar manbalarining optimallashuviga uzviy bog’liq hisoblanadi. Ushbu maqolada tijorat 
banklari moliyaviy resurslari shakllanishining nazariy asoslari yoritib berilgan. 

Kalit soʻzlar: tijorat banklari, kredit, moliyaviy resurslar, depozit, nodepozit, pul bozori, kapital bozori, 
fond bozori, o‘z kapital, jalb qilingan kapital. 

 
THEORETICAL FOUNDATIONS OF THE FORMATION OF FINANCIAL 
RESOURCES IN COMMERCIAL BANKS 
 
Tangirkulov Bekzod Bakhadirovich, 
Independent researcher, deputy head of 
the remote monitoring department of the 
state financial control inspectorate under the 
department for combating economic crimes 
under the general prosecutor’s 
office of the Republic of Uzbekistan 

Abstract. Commercial banks play a crucial role in ensuring the stable development of our country’s 
economy. The effective formation of the credit portfolio of commercial banks and the profitability of 
credit investments are closely linked to the structural composition of their liabilities and the 
optimization of sources of financial resources necessary for lending. This article highlights the 
theoretical foundations of the formation of financial resources in commercial banks. 

Keywords: commercial banks, credit, financial resources, deposit, non-deposit, money market, capital 
market, stock market, equity capital, borrowed capital. 

 

DOI: https://doi.org/10.47390/978-9910-09-176-6/rkm-04 

 

Mamlakat iqtisodiyotini rivojlantirish uchun tijorat banklari moliyaviy barqaror boʻlishi 

lozim. Shundagina ular xoʻjalik subyektlari va aholiga etarli darajada kredit beradi, iqtisodiyot 

subyektlari oʻrtasida toʻlovlar uzluksiz oʻtadi va barchaga zamonaviy moliyaviy xizmatlar 

koʻrsatadi. Tijorat banklari faoliyatining samaradorligi ularning kedit portfelining holati va 

mailto:fayz.tangirkulov@gmail.com
https://doi.org/10.47390/978-9910-09-176-6/rkm-04

tuzulishi bilan uzviy bog’liq. Tijorat banklarning moliyaviy holati ularning kredit portfeli 

holatiga uzviy bogʻliqdir. Tijorat banklarining turli davlatlarda kreditlash jarayonida yuzaga 

kelayotgan risklarni kamaytirish, kredit qo‘yilmalarining daromadliligini oshirish, bank 

likvidliligini ta’minlash, kredit portfelining sifatini yaxshilash ilmiy tadqiqotlarning ustuvor 

yo‘nalishlaridan bo‘lib kelmoqda. 

Shuningdek, banklarda barqaror resurs bazasini kengaytirish, depozit va omonatlarning 

yangi turlarini muntazam ravishda joriy qilish, hamda aholidan jamg‘arma va muddatli 

depozitlarni qabul qilish va boshqarish tizimini yanada takomillashtirish borasida amalga 

oshirilgan chora-tadbirlar natijasida tijorat banklarining kredit portfeli hajmining oshishiga 

erishilmoqda. Tijorat banklarining jami kredit qo‘yilmalari 2025-yil 1-yanvar holatiga  

533,1 trln. so‘mni tashkil etib, ularning 66,5 foizi korporativ kreditlar va qolgan 33,5 foizi 

chakana kreditlar hissasiga to‘g’ri keladi1. Banklar kreditlash faoliyatining doimiy o‘sib 

borishini ta’minlash, ular moliyaviy resurslarining shakllanashi va tarkibiy tuzulishiga 

chambarchas bog’liq hisoblanadi. 

Tijorat banklarining kreditlash faoliyati uchun zarur hisoblangan moliyaviy resurslari 

banklar tomonidan amalga oshiriladigan passiv operatsiyalari orqali shakllantiradi. Shundan 

kelib chiqqan holda, tijorat banklari moliyaviy resurslari shakllanishini ikki katta guruhga 

bo‘lish mumkin. Birinchi guruh tarkibiga tijorat banklarining o‘z mablag‘lari yordamida kredit 

operatsiyalarini tashkil etishni o‘z ichiga oladi. Ikkinchi guruh tarkikiy tuzulishi jalb qilingan 

mablag‘lar hisobidan kredit qo‘yilmalari shakllanadi va ular bank faoliyatining asosiy foizli 

daromadlarini olib keladi2. 

Quyida keltirilgan rasmda xalqaro amaliyotni o‘rganish asosida tijorat banklari 

kreditlash uchun zarur resurslarining shakllanish usullarini ko‘rishimiz mumkin. 

 

 
1 O‘zbekiston Respublikasi, Markaziy Banki, “Moliyaviy barqarorlik sharhi”, ma’lumotlari, 2024-yil 
2 Omonov A.A. “Tijorat banklarining resurslarini samarali boshqarish masalalari”, i.f.d. ilmiy darajasini 
olish uchun yozilgan diss. Avtoreferati, Toshkent, 2008-yil. 

Tijorat 
banklari 

resurslarini 
shakllanish 

yo'llari

Boshqa 
manbalar 
hisobidan

Balansdan 
tashqari 

operatsiyalar

Ulushli 
moliyalashtirish

Qarzli 
moliyalashtirish

Depozitli 
moliyalashtirish

Kreditli 
moliyalashtirish

1-rasm. Tijorat banklarida moliyaviy resurslarning shakllanish yo‘llari1 

Tijorat banklarida shakllangan resurslar yordamida banklarning tashkiliy faoliyati 

amalga oshiriladi, to‘lovlar amalga oshiriladi, asosan kreditlar berish salohiyati yaxshilanadi, 

buning natijasida banklarning asosiy daromadlari, foizli daromadlari vujudga keladi. Bank 

resurslarining shakllanishi va aylanishi uzluksiz jarayonni tashkil qiladi va bu esa o‘z navbatida 

banklar faoliyatini doimiyligiga asos hisoblanadi. 

Tijorat banklari kredit qo‘yilmalari manbalarining boshqarilishi va uning tizimli tahlili 

jarayonida bank tomonidan jalb qilingan resurlarning holati, ular bo‘yicha kelishilgan muddati, 

iqtisodiy sohalar bo‘yicha tasniflanishi, kreditlash uchun yo‘naltirilgan manlag’larning bahosi 

va ularning daromadliligi, shuningdek  boshqa ko‘rsatkichlar bo‘yicha monitoring ishlarining 

doimiy tarzda olib borilishi muhim vazifa hisoblanadi. 

Quyida keltirilgan rasmda hozirgi globallashuv sharoitda tijorat banklari moliyaviy 

resurslari manbalarini optimallashtirishning nazariy asoslarini ko‘rib chiqishimiz mumkin. 

 

 

1-rasm. Zamonaviy sharoitda tijorat banklari kredit qo‘yilmalari manbalarini 

optimallashtirishning nazariy asoslari2 

Bugungi kunda mamlakatimizda faoliyat yuritayotgan tijorat banklari balansi 

passivining asosiy ulushini majburiyatlar (asosan, jalb etilgan mablag’lar) tashkil etib, ular jami 

bank resurslarining tarkibida 85-90 foizdan iborat bo‘ladi. Majburiyatlarning muddati va 

vujudga kelish manbasiga qarab, barqaror va beqaror mablag’larga, ular uchun to‘lanadigan 

xarajatlar miqdoridan kelib chiqib, arzon va qimmat mablag’larga ajratgan holda tahlil qilish 

mumkin. 

Tijorat banklarining depozitlari kredit operatsiyalarining asosiy manbai hisoblanadi. 

Shu sababli, aholi va xo‘jalik yurituvchi subyektlarning bo‘sh pul mablag‘larini tijorat 

banklarining depozit hisobraqamlariga jalb etish ularning depozit bazasini mustahkamlash 

nuqtai-nazaridan muhim amaliy ahamiyat kasb etadi. O‘z navbatida, tijorat banklari depozitlari 

hajmini oshirish bevosita ularning bahosiga bog‘liq. Shu sabab, kredit operatsiyalarni amalga 

 
1 Adilov M.M. “Tijorat banklari kredit qo‘yilmalari manbalarini optimallashtirish”, PhD. disssertatsiya 
avtoreferati ma’lumotlari, Toshkent-2024. 
2 Tadqiqotchi tomonidan boshqa ilmiy ishlar asosida mustaqil tayyorlandi. 

resurslariga 
qaramligini 
kamaytirish

Kreditlashni 
bozor tamoyillari 

asosida amalga 
oshirish

Bank foliyatiga xos 
bo'lmagan funksiyalarni 

bosqichma-bosqich 
bekor qilish

oshirishdan oldin, uning manbalarni optimallashtirish zarur vazifa hisoblanadi, chunki buning 

natijasida moliyaviy resurslar baho va muddat jihatidan to‘g’ri shakllanishiga erishiladi. 

Quyida keltirilgan jadval ma’lumotlari yordamida tijorat banklari kredit operatsiyalarini 

amalga oshirish uchun zarur moliyaviy resurslarining shakllanish mexanizmi va uning muhim 

elementlarini ko‘rib chiqamiz. 

1-jadval 

Tijorat banklari kredit resurslari shakllanish mexanizmining elementlari1 

№ Shakllanish yo‘llari Shakllanish metodlari Bozor instrumentlari 

1. Kreditli moliyalashtirish 

- banklararo kreditlar, 

 

- Markaziy bank kreditlari 
Pul bozori  

instrumentlari 2. 
Depozitli 

moliyalashtirish 

- depozit va omonatlar 

- joriy hisobraqamlar 

3. Qarzli moliyalashtirish 
qimmatli qog‘ozlarni muomalaga 

chiqarish orqali 

4. Ulushli moliyalashtirish 
aksiyalarni muomalaga chiqarish 

yordamida 

Kapital bozori 

instrumentlari 

5. 
Balansdan tashqari 

operatsiyalar 

- shartli majburiyatlar 

- kafolatlar 

- bozor operatsiyalar 

Pul bozori va kapital 

bozori instrumentlari 

 

Quyoridagi jadval ma’lumotlari asosida shuni ta’kidlash lozim, tijorat banklarida 

kreditlash uchun resurslar shakllanishida ikki asosiy bozor instrumenti muhim ahamiyat kasb 

etadi: pul bozori instrumentlari va kapital bozori instrumentlari. Pul bozori instrumentlarida 

banklararo kreditlar, yuridik va jismoniy shaxslarning depozit va omonatlari, Markaziy bank 

kreditlari, qimmatli qog‘ozlarni muomalaga chiqarish orqali resurslarni shakllantirish asosiy 

usullar hisoblanadi. Shu bilan birga, kapital bozori instrumentlari asosida kredit qo‘yilmalari 

resurslarini shakllantirishda aksiyalarni muomalaga chiqarish orqali amalga oshiriladi. 

Alohida ta’kidlash lozim, moliyaviy resurslarni shakllantirish, qo‘shimcha zaruriy 

mablag’larni jalb qilish tijorat banki faoliyatining asosiy va ustuvor vazifasi bo‘lib, usiz bank o‘z 

faoliyatini samarali va ishonchli olib bora olmaydi. Bu zarur resurslar bankning o‘z mablag‘lari 

va ularga tenglashtirilgan mablag‘lar hisobiga hamda jalb qilingan va qarz mablag‘larini yuzaga 

kelishidan iboratdir. Shu bilan birga, kredit qo‘yilmalari manbalarini shakklantirish va 

qo‘shimcha resurslar xarakteriga banklarning kreditlash siyosatining o‘zgarishi ham ta’sir 

qiladi. 

